
లంకావిజయము











	చ.	
సుమహితశాఖలం దనరి శోభిలుచుండెడునంచితాఖిలా

గమములు జన్మభూము లనఁగాఁ దగుమీవదనంబు లెన్నిచం

దములఁ దలంచిచూచినను దా రహితత్వము నొందియుండుట

బ్రమెయను వాణివాక్యచతురత్వము మెచ్చునజుం భజించెదన్.

	సీ.	
హరిరాగసంప్రాప్తి సురుచిరత్వముఁ దాల్చి

        కమలాహ్వయంబునఁ గ్రాలురమణి

విధుకరస్పర్శనవికసనంబు వహించి

        యిందీవరఖ్యాతి నెసఁగువనిత

చక్రిభోగస్థితి స్వస్థతఁ గైకొని,

        యుర్వీసమాఖ్యఁ జెన్నొందుతరుణి

యలగజేంద్రవరదేహానుగుణ్యము నొంది

        పదాఖ్యచేతను బ్రబలునతివ



	 







	గీ.	
త్రిజగములతల్లి దివ్యసాధ్వీమతల్లి

యర్ణవవరేణ్యపుత్త్రి సువర్ణగాత్రి

సత్కృపావీక్షణంబున సకలశుభము

లొసఁగి యనిశంబు మముఁ బ్రోచుచుండుఁగాత.

	సీ.	
వరగోత్రజాత యైపఱలినగౌరి యా

        ర్యాభిధానముఁ గాంచు టబ్బురంబె!

సర్వమంగళ నానేసఁగుసతి శివ యన

        విఖ్యాతి నొందుట విస్మయంబె!

హైమవతి యనంగ నలరుచుండునపర్ణ

        నన్నపూర్ణ యనంగ నద్భుతంబె!

కాత్యాయనీసంజ్ఞఁ గాంచునంబిక వృష

        గతికుమారునిఁ బెంపఁగనుట యరుదె!

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 25 డిసెంబరు 2020న 00:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

